
1. Zakłady škitnych naprawow (Grundlagen der Präventionsarbeit)

Katolska tachantska  wosada swj. Pětra w Budyšinje chce dźěćom, młodostnym 
kaž tež dorosćenym škitancam móžnosć poskićić swoju wosobinu, swoje 
zamóžnosće, talenty a swoju wěru rozwiwać a ze žiwjenjom pjelnić. Zo by to 
móžno było, měli so wšitcy we wobłukach našeje fary wěsći čuć. To je zaměr 
našeho pedagogiskeho dźěła a prewencije.

Wjele našich hłownohamtskich a čestnohamtskich sobudźěłaćerjow zastaruja 
wšědnje ludźi wšitkich starobnych skupin a dźěłaja z nimi wusko hromadźe. 
Woni maja wulku zamołwitosć za jich ćělne, duchowne a dušine derjeměće a 
staraja so  za to, zo nadeńdu młodźi a starši  ludźo wěstu wokolinu.

Škit dźěći, młodostnych a dorosćenych škitancow ja za nas jara wažny element.

Dobra strukturowana a transparentna prewencija je za kóždeho nošerja a kóždu 
instituciju zakład wysokeje kwality. Tohodla smy zdźěłali škitanski koncept a 
prawidła zadźerženja , zo bychu naši hłowno- a četnohamtscy sobudźěłaćerjo 
měli grat z kotrymž móžeja nic jenož dźěłać ale so tež  posudźować dać.

Ze swojim popismom zawjazaja so wšitcy hłowno- a čestnohamtscy 
sobudźěłaćerjo, škitanski koncept připóznać.
Bjez připóznaća koncepta njeje hłowno- a čestnohamtske dźěło z  małolětnymi a 
dorosćenymi škitancami na našej farje móžne.


